
দ্ৰৌপদীৰ কাৰুণ্য শুনিয়া দামোদৰ।

যুধিষ্ঠিৰ নৃপতিৰ চাপিলা ওচৰ॥

চাৰি হাতে নৃপতিৰ মাজিলা শৰীৰ।

নিদ্ৰাৰ জাগিয়া বসিলন্ত যুধিষ্ঠিৰ॥১১১

দণ্ডৱতে পৰি ৰাজা কান্দিলা বিস্তৰ।

তুমি বিনে আমাসাৰ নাহিকে উদ্ধাৰ॥

জীয়ায়োক চাৰি ভাই মৰিয়া আছয়।

সংসাৰ সাগৰে তুমি দিয়োক অভয় ॥১১২

ৰাজাৰ এতেক শুনি কোমল বচন।

চাৰিৰো শৰীৰে দৃষ্টি কৰিলা তেখন॥

দৃষ্টি পাই মাধৱৰ তেখনে উঠিলন্ত।

চাৰিৰো গাৱৰ বান্ধ কৃষ্ণে মেলিলন্ত॥১১৩

খণ্ডাইলা দুৰ্গতি কৃষ্ণে হুইয়া সদয়।

নৃপতিক চাহি বোলে কৃষ্ণ কৃপাময়॥

শুনা ৰাজা তোমাত কহিলো প্ৰিয়-বাণী।

আপদ কালত চিন্তা নকৰিবা তুমি॥১১৪

তুমি পঞ্চ জন যেন মোৰ জীৱ প্ৰাণ।

নাহিকে বান্ধৱ আৰ তোমাৰ সমান॥

এতেক কহিয়া নৃপতিক প্ৰবোধিলা।

চাৰিকো চাহিয়া কৃষ্ণে বুলিবে লাগিলা॥ ১১৫

শুনা বৃকোদৰ শুনা ওহে ধনুৰ্দ্ধৰ।

শুনা ওহে দুই ভাই যমজ কুমাৰ॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

